
TÍÐINDI

Krógvaðar  lýsingar eru brot  
á lógina um marknaðarføring
Sosialir miðlar 
kunnu ikki brúkast 
til at marknaðarføra 
vørur ella tænastur, 
uttan so, at tað er 
frámerkt, sum lýsing

Árni Gregersen

Tað er alt meira vanligt at 
síggja í Føroyum og í útlandin­
um er tað vorið ein vinnuvegur, 
at vørur og tænastur verða 
róstar á sosialu miðlunum.

Serliga vanligt er at síggja 
tey, sum nevd verða “influenc­
er” – altso fólk, sum ávirka 
onnur, rósa vørum og royna at 
fáa fólk at keypa tær.

Føroyski brúkarumboðsmað­
urin, Rannvá Ragnarsdóttir, 
hevur tikið málið upp og hevur 
sent eina vegleiðoing út, sum 
sigur, at lýsir ein við einari 
vøru ella tænastu, so skal tað 
frámerkjast, at talan er um 
eina lýsing.

Kravið um at frámerkja til­
far, sum í roynd og veru er lýs­
ingartilfar, er galdandi fyri øll, 
sum fáa pening fyri at leggja 
út, ella fáa aðrar fyrimunir við 
at varpa ljós á eina fyritøku, 
vøru ella tænastu. 

Brúkaraumboðið sigur, at 
málið er at sleppa undan fjald­
um lýsingum, sum er brot á 
marknaðarføringslógina, og 
sum kunnu ørkymla brúkaran.

- Tað, sum ein skal hava í 
huga er, at lýsingin skal vera 
háttað soleiðis, at hon verður 
uppfatað sum ein lýsing og 
ikki sum eitt vanligt uppslag 
inni á einum vanga, sigur 
Rannvá Ragnarsdóttir, brúk­
araumboð.

Orsøkin
Brúkaraumboðið hevur gjørt 
eina vegleiðing um, hvussu 
slíkar lýsingar eru merktar frá 
vanligum teksti.

Hon sigur, at orsøkin til at 
hon hevur gjørt vegleiðingina 
er, at tað er meira vanligt nú at 
síggja slíkar lýsingar inni í 
vanligum teksti – altso har sum 
ein vanliga ikki sær lýsingar.

- Lesarin eigur greitt at 
síggja mun, tá ið tað er talan 
um eina lýsing, sigur Brúkara­
umboðið.

Eitt annað, sum hevur 
fingið Brúkaraumboðið at taka 
málið upp, er at vit nú eru far­
in at síggja í Føroyum fólk, 
sum beinleiðis viðmæla vørur 
ella tænastur.

- Viðhvørt ivast ein í, hvat 
tað er sum liggur aftanfyri og 
um talan er um lýsing ella ikki.

Brúkaraumboðið sigur, at 
tað eru tey, sum framleiða eina 
vøru ella tænastu, sum hava 
ábyrgdina av, at tað verður 
kunngjørt sum ein lýsing. Van­
liga er tað so, at tað er ein lýs­

ing um tann sum leggur hetta 
út á instagram ella facebook, 
fær okkurt afturfyri.

Tað kann vera fyrimunir 
ella pengar ella annað.

Bløðini
Sama kjak hevur mangan 
verið uppí, tá ið talan er um 

bløð ella 
tíðarrit, 
men yvir­
skipað eru 
reglurnar 
tær somu. Er 
talan um eina lýsing, skal tað 
klárt framganga, at talan er 
um eina lýsing.

Brúkarumboðið sigur, at tá 
ið talan er um blaðlýsingar, so 
er tað nóg mikið, at  tað stend­
ur sjónligt, at talan er um lýs­
ing, men tað er altíð ein konkr­
et meting í einstaka førinum.

Í útlandinum hava vit ofta 
sæð seinnu árini, at greinar 
eru skrivaðar í samstarvi við 
eina ella aðra fyrityøku, men 
tað stendur sum ein grein í 
blaðnum.

- Tá ið talan er um greinar, 
har ein avtala fyriliggur um 
okkurt afturfyri, so er tað ein 
lýsing og so skal tað frámerkj­
ast sum ein lýsing. Tað ber 
sjálvandi til at gera uppsløg og 
annað í samstarvi við fyritøk­
ur, men so skal tað bara standa 
greitt, at talan er um eina 
lýsing.

Brúkaraumboðið sigur, at 
tey enn ikki hava fingið nógvar 
klagur um júst hetta, men 
hetta er javnan viðgjørt í fjøl­
miðlunum.

- Men hetta er uppi í tíðini 
og kemur eisini til okkara, sig­
ur Rannvá Ragnarsdóttir, brúk­
araumborð.

Tað skal framgsanga greitt, 
at talan er um lýsingar

Rannvá Ragnarsdóttir eru brúkaraumboð.

    Til limir felagsins     

Mint verður á 70 ára veitsluna fyri limir 

við maka, sum verður leygarkvøldið 

15. februar kl. 19.00 í Dansifrøi.

Tilmelding á www.handverk.fo innan 

31. januar á miðnátt.

Møti fjølment

Havnar Handverkarafelag 

SVEIMANDI DREKAR TIL 

ELFRAMLEIÐSLU 

VESTMANNASUNDI

Elfelagið SEV ætlar at seta tveir sveimandi  drekar til 

elframleiðslu út í Vestmannasund. Eindirnar gagnnýta 

sjóvarfallið og  kunnu framleiða upp til 0,1 MW hvør. Í 

hesum sambandi hevur felagið latið gera eina meting av, 

hvørji árin ætlanin kann ætlast at fáa á umhvørvið.

Umhvørvisárinsmetingin er almenn og  kann síggjast á 

Umhvørvistovuni og á  www.us.fo

Viðkomandi almenningur, áhugafeløg og myndugleikar 

hava møguleika at koma við viðmerkingum til 

umhvørvisárinsmetingina.

Hoyringsfreistin er 4 vikur. Møgulig hoyringarsvar skulu í 

seinasta lagi mikudagin 22. februar 2020 sendast til: 

Umhvørvisstovan, Traðagøta 38, FO-160 Argir  

ella til us@us.fo.

FRÁBOÐAN UM LOYVI TIL 

AFTURSØKKING

   Umhvørvisstovan hevur hin 28. januar 2020,  

við heimild   í kunngerð nr. 38 frá 8. mars 2001, um 

aftursøkking av tilfari, sum er tikið upp av havbotninum, 

við seinni broytingum, givið Sørvágs kommunu loyvi til 

aftursøkking av tilfari, sum ætlanin er at taka upp í 

sambandi við dýping av bátahylinum.  

Tilfarið kann aftursøkkjast eystanfyri bátahylin.

Loyvið liggur almenn og kann síggjast  

á Umhvørvisstovuni og á www.us.fo

Avgerðin kann kærast til landsstýrismannin  

í umhvørvismálum.  

Møgulig kæra skal innan 4 vikur sendast til: 

Umhvørvisstovan, Traðagøta 38, FO-165 Argir  

ella til us@us.fo

Starvsfólk til Sandoyar 

Barnaverndartænastu

Eitt starv hjá Sandoyar Barnaverndartænastu 

er leyst at søkja til setan 15. februar 2020, ella 

skjótast til ber.

Starvsbrøkurin er 0,45. 

Sandoyar Barnaverndartænasta er eitt samstarv 

millum kommunurnar í Sandoynni og í Skúvoynni, 

og starvsstaðurin er í hølum á Skúlavegi 3, 230 

Húsavík.

Barnaverndartænastan arbeiðir sambært lóg um 

barnavernd.

Arbeiðsuppgávan umfatar m.a. :

Málsviðgerð og kanningar

Samrøður við børn og vaksin

At fyrireika mál til viðgerð í Barnaverndarnevndini

At seta í verk fyriskipanir og fylgja hesum upp

Samskipa og samstarva tvørfakliga við aðrar 

myndugleikar

Vera við í vaktarskipanini hjá Sandoyar 

Barnaverndartænastu

Vit leita eftir starvsfelaga, ið :

Hevur miðallanga útbúgvin innan heilsu- , 

almanna- ella skúlaøki og reina revsiváttan.

Hevur góð samskiftis- og samstarvsevnir bæði í 

skrift og í talu

Hevur góð evnir at seta seg inn í støðuna hjá 

familjuni, og hjálpa teimum út frá hesum

Hevur góð evnir at samstarva og síggja loysnir

Tolir at arbeiða undir trýsti og er fleksibul

Hevur gott yvirlit og megnar at arbeiða sjálvstøðugt

Vit bjóða:

Eitt spennandi starv við nógvum avbjóðingum

Supervisión

Umsókn:

Skrivlig umsókn saman við avriti av prógvum, 

viðmælum og cv skal sendast til Sandoyar 

Barnaverndartænastu, Skúlavegur 3, 230 Húsavík 

í seinasta lagi 6. Februar 2020 klokkan 12.00

Løn og setanarviðurskifti:

Løn og setanarviðurskifti eru eftir sáttmála 

millum Starvsmannafelagið og Kommunala 

arbeiðsgevarafelagið.

Nærri upplýsingar um starvið fáast við at venda 

sær til Kristinu J á Reynatúgvu, leiðara á telefon 

288024.

MÁLNINGAR TIL SØLU

 

Málningar av Sigmund Petersen  

og Waagstein til sølu.

 
Tel. 58 62 43 D

Minnist til haldargjaldið

Sosialurin · Tórsgøta 1 · FO-110 Tórshavn

Hjálpin letur hesar vinningarnar til:

Vinarliga kontakta Føroya Bjór og tak Jólakalendaran við.

Vinarliga kontakta 
MBM handlar og tak 
Jólakalendaran við.

Vinarliga kontakta 
Samkeypshandlar og tak Jólakalendaran við.

Fá vinningar, vinarliga kontakta HJÁLPINA  á tlf.nr. 50 65 59 og tak Jólakalendaran við.

Hósdag 16. januar:
Milliónbúffur · Knettir · Stoktur høsnarungi

Fríggjadag 17. januar:
Rivjasteik · Lasanja

Leygardag 18. januar:

Rullusteik

Mánadag 20. januar:
Forlorin hara · Fiskafrikadellur

Týsdag 21. januar:
Royktur medistari · Kókað neytakjøt

Mikudag 22. januar: 
Stoktur fiskur 65,- kr. · Kjøtfrikadellur

MATSKRÁIN HESA VIKUNA

Mán-frí: 9.00-15.00 & Ley: 9.00-14.00

www.klaksvik.fo
Kunngerð frá Klaksvíkar kommunuDAGFØRING AV SERSTØKU BYGGISAMTYKT E1, MIÐBÝURVið heimild í løgtingslóg nr. 13 frá 21. mai 1954 um býarskipanir og byggisamtyktir, seinast broytt við løgtingslóg nr. 19 frá 18. mars 2013, verður við hesum uppskot til broytingar í serstøku byggisamtyktini fyri E1, miðbýur, lagt fram til alment eftirlit.

MÁL NR. 17/01397: DAGFØRING AV SERSTAKARI BYGGISAMTYKT FYRI E1 MIÐBÝIN, ØKI A, B, C.• Broytingaruppskotið er 
gjørt í tráð við samtykta 
skipanaruppskotið.

• Byggiøkir hava fingið nýggja 

staðseting og broytt skap.• Byggiøkir hava broytt mest loyvdu byggihædd.

Broytingarnar liggja frammi til alment eftirlit í Miðlan og á heimasíðuni hjá Klaksvíkar kommunu í tíðarskeiðinum frá 8. januar 2020 til 29. januar 2020.

Møgulig mótmæli ella 
broytingaruppskot skulu verða býráðnum í hendi í seinasta lagi 19. februar 2020.

Klaksvík 8.januar 2020

Klaksvíkar Býráð

